
VIII. Viðurlög. 

18. gr. 
Með mál út af brotum á reglugerð þessari skal farið að hætti opinberra mála 

og varða brot sektum eða varðhaldi, ef miklar sakir eru, nema þyngri refsing liggi 
við samkvæmt öðrum lögum. 

Reglugerð þessi, sem sett er samkvæmt lögum um öryggisráðstafanir gegn jón- 
andi geislum frá geislavirkum efnum eða geislatækjum nr. 95 20. desember 1962 og 
7. gr. laga um eftirlit með matvælum og öðrum neyzlu- og nauðsynjavörum nr. 24 
1. febrúar 1936, öðlast þegar gildi. Jafnframt fellur úr gildi reglugerð um skoðun 
tækja, sem hæf eru til að framleiða jónandi geisla, nr. 190 12. ágúst 1964. 

Dóms- og kirkjumálaráðuneytið, 12. janúar 1968. 

Jóhann Hafstein. HR 
Jón Thors. 

Staðfesting forsetans á skipulagsskrá yfir Vistheimilið Sólborg á Akureyri, 
útgefin á venjulegan hátt ad mandatum af dómsmálaráðherra, 15. janúar 1968. 

Skipulagsskráin er þannig: 

SKIPULAGSSKRÁ 

fyrir vistheimilið Sólborg á Akureyri. 

1. gr. 
Vistheimilið er stofnað af Styrktarfélagi vangefinna á Akureyri og skal vera 

hæli fyrir vangefið fólk á Norðurlandi. 

2. gr. 
Vistheimilið er sjálfseignarstofnun. 
Heimili þess og varnarþing er í Akureyrarkaupstað. 

3. gr. 
Bæjarstjórn Akureyrar hefur látið endurgjaldslaust af hendi fjögra hektara 

landssvæði í Kotárborgum til fullra afnota fyrir starfsemi vistheimilisins. 
Styrktarsjóður vangefinna mun veita fé til byggingu vistheimilisins með til- 

heyrandi nauðsynlegri mannvirkjagerð. 
Styrktarfélag vangefinna á Akureyri hefur lagt vistheimilinu til 700 metra langa 

vatnslögn frá aðalæð vatnsveitu Akureyrarkaupstaðar. 

4. gr. 
Tilgangur stofnunarinnar er að veita vangefnu fólki á Norðurlandi — einkum 

börnum og unglingum —, eftir því sem tök leyfa á hverjum tíma, uppeldi og um- 
önnun, tilsögn þá og þjálfun, sem viðeigandi er og nauðsynleg talin að sérfróðra 
manna dómi. Leitast skal við að fá til slíkra starfa sérmenntaða stjórnendur, hæfa 

kennara og þjálfað hjúkrunarlið. 

ð. gr. 
Í stjórn stofnunarinnar eiga sæti 5 menn og skulu þeir þannig skipaðir, að 

stjórn Styrktarfélags vangefinna á Akureyri tilnefndir þrjá menn í stjórnina, bæj-

arstjórn Akureyrar tilnefnir einn mann og landlæknir skipar þann fimmta og er 
hann formaður stjórnarinnar. Jafnmargir varamenn skulu valdir með sama hætti. 
Að öðru leyti skiptir stjórnin sjálf með sér verkum. Kjörtímabil stjórnarinnar er 
4 ár, og telst í fyrsta skipti samkvæmt skipulagsskrá þessari frá 1. janúar 1968. 

6. gr. 
Stjórnin annast allan rekstur stofnunarinnar. Hún skal jafnan hafa samráð við 

héraðslækni um rekstur heimilisins og njóta skal hún aðstoðar sérfræðinga Kópa- 
vogshælisins um val vistmanna og greiningu þeirra í deildir. 

7. gr. 
Þegar stjórnarformanni hefur borizt tilkynning um skipun sína, boðar hann 

hina nýju stjórn á fund og gengst þar fyrir kosningu ritara og gjaldkera. 
Formaður boðar til fundar í samráði við ritara, stjórnar þeim og sér um að 

ályktanir stjórnarfunda séu framkvæmdar. Hann getur þegar þörf krefur, kvatt aðra 
stjórnarnefndarmenn sér til aðstoðar, eða ráðið sérstaka menn til þess að annast 
ákveðið verk, með samþykki stjórnarinnar. Á aðalfundi stjórnarinnar, sem haldinn 
skal í febrúar ár hvert, leggur formaður fram ritaða skýrslu um starfsemi stofn- 
unarinnar á liðnu starfsári. 

Í forföllum formanns gegnir varaformaður störfum hans. 
Ritari heldur nákvæma bók yfir allt það, sem gerist á stjórnarfundum, svo og 

um annað það utan funda, sem máli getur skipt. Hann annast allar bréfaskriftir, 
heldur öllum bréfum, skjölum og skilríkjum saman og varðveitir, og skilar því síðan 
að starfstíma loknum í hendur eftirmanni sínum. 

Gjaldkeri hefur með höndum fjárreiður stofnunarinnar. Hann má ekki greiða 
fé úr sjóði hennar, nema því aðeins að formaður hafi samþykkt greiðsluna, og 
geyma skal hann sjóðinn í banka með ríkisábyrgð. Gjaldkeri heldur nákvæma bók 
yfir tekjur og gjöld stofnunarinnar og fyrir janúarmánaðarlok skilar hann end- 
urskoðendum í hendur reikningum fyrir liðið starfsár. 

Á aðalfundi stjórnarinnar leggur gjaldkeri reikningana fyrir stjórnina til 
úrskurðar, ásamt athugasemdum endurskoðenda. 

8. gr. 
Heimilt er stjórninni að ráða sérstakan framkvæmdastjóra og fela honum 

nánar tiltekið verksvið. 

9. gr. 
Stjórn félagsins kýs endurskoðanda og einn varaendurskoðanda. Félagsmála- 

ráðuneytið skipar annan endurskoðanda og mann til vara fyrir hann. Skal árlega 
birta reikningsyfirlit stofnunarinnar í Lögbirtingablaðinu. Enn fremur ber að 
senda ráðuneytinu ársreikninga stofnunarinnar, sbr. 9. gr. laga nr. 53/1967, um 
fávitastofnanir. 

10. gr. 
Reikningsár stofnunarinnar er almanaksárið. 

11. gr. 
Verði stofnunin lögð niður skal eignum hennar varið í þágu vangefinna á 5 5 5 

Norðurlandi. 

12. gr. 
Breytingu á skipulagsskránni má ekki gera nema ef stjórn styrkarfélags van- 

gsefinna á Akureyri og stjórn hælisins samþykki, enda hljóti hún staðfestingu 
heilbrigðisstjórnarinnar.

Á stjórnarfundi í Styrktarfélagi vangefinna á Akureyri þriðjudaginn 31. okt. 
1967 var. framanskráð skipulagsskrá samþykkt með öllum greiddum atkvæðum. 

Akureyri, Í. nóvember 1967. 

Í stjórn Styrktarfélags vangefinna á Akureyri: 

Jóhannes Óli Sæmundsson, form. Jón Ingimarsson ritari. Albert Sölvason, gjaldkeri. 

Jóhann Þorkelsson, meðstj. Níels Hansson, meðstj. 

REGLUR 

um styrkveitingar til iðnaðarmanna vegna framhaldsnáms erlendis. 

Menntamálaráðuneytið veitir styrki til iðnaðarmanna, sem stunda framhalds- 
nám erlendis, eftir því sem fé er veitt í þessu skyni í fjárlögum ár hvert. 

Fjárhæð styrkja hverju sinni fer m. a. eftir fjárveitingu og fjölda umsækjenda. 
Styrkir verða fyrst og fremst veittir þeim, sem ekki eiga kost á styrkjum eða 

námslánum úr lánasjóði ísl. námsmanna eða öðrum sambærilegum styrkjum og/eða 
lánum. Heimilt er þó, ef sérstaklega stendur á, að veita viðbótarstyrki til þeirra, er 
stunda viðurkennt tækninám, ef fé er fyrir hendi. 

Styrkir eru eingöngu veittir til náms erlendis, sem ekki er unnt að stunda hér á 
landi. Skal námið stundað við viðurkennda fræðslustofnun og eigi standa yfir 
skemur en tvo mánuði, nema um sé að ræða námsferð, sem ráðuneytið telur hafa 
sérstaka þýðingu. 

Styrkir greiðast ekki fyrr en skilað hefur verið vottorði frá hlutaðeigandi 
fræðslustofnun um að nám sé hafið. 

Umsóknir skulu vera á eyðublöðum, sem menntamálaráðuneytið lætur gera. 
Styrkveiting fer fram einu sinni á ári, og auglýsir ráðuneytið eftir umsóknum. 
Með umsókn skal fylgja vottorð iðnfræðsluráðs um að nám það, sem um er að 

ræða, sé eigi unnt að stunda á Íslandi. 

Ráðuneytið leitar tillagna iðnfræðsluráðs áður en styrkir eru veittir samkvæmt 
reglum bessum. 

Reglur þessar öðlast þegar gildi. 

Menntamálaráðuneytið, 22. janúar 1968. 

Gylfi Þ. Gíslason. 

Birgir Thorlaci us.


